
Ođđâmij vuoššâm 
 

Ravvuuh  
 

Ođđâmijd vyeših poccuu jyelgitaavtijn, moh láá nuurâs, njiecâkkâs já čuožžâmâs. 

 

Oovtâst ođđâmijn läävejeh vuoššâđ čevepiärgu já motomin meiddei koozâid. Siämmást läävejeh 

meiddei kumppâstiđ. 

 

Ođđâmid läävejeh väldiđ sierâ talle ko njyevvih juolgijd já väldih kamâsijd. Ođđâmijd kalga 

putestiđ, väldiđ kuolgâid meddâl já toideđ. 

 

Mudâgis stuorrâ mälistemkiemni lii suulân 5 - 8 litterid. 

 

Vuosmužžân läävejeh pieijâđ mälistemkiämnán piärguid. Piärguid puáhtá pieijâđ kolmâ čáácán. 

Ođđâmijd kalga lasettiđ páátán esken ton maŋa, ko vuoššâmčääci lii tuoldâmin. Ođđâmeh kapšeh 

jotelubboht ko piärguh. Ođđâmijd kalga vuoššâđ ohtsis suullân 20 minuttid, nuuvt ete vuošah vistig 

nube keeji já jurgâlah täävti te nubipelij. 

 

Talle ko piärgu, mii lii ođđâmkeejist kopšâm te meiddei oođâ lii kopšom. Tom, lii-uv piärgu jo 

kopšom, puáhtá tärhistiđ čuoppâmáin pitá piärgukeejist. Jis piärgu lii ruopsâd te oođâ ij lah vala 

kopšom, mutâ jis piärgu lii kopšom te talle meiddei oođâ lii kopšom. 

 

Ko oođâ lii kopšom te tom kalga väldiđ meddâl mälistemkiemnist já váhá čuáskudiđ vai tárjá 

čieskâđ tom. 

 

Ođđâm läävejeh čieskâđ stuorrânijibijn keejist kuovdin. Piälhu alne lii pyeri luoddiđ ođđâm. Ođđâm 

já piärgu lii pyeri puurrâđ veikkâ leibijn. 

 

 

Ravvuu muštâlij Maarit-Anni Länsman Áŋŋelist.  

 


